
SESION Ordinaria DO PLENO DA CORPORACION

- SALON PLENOS CONCELLO DE CEE, venres 25 de outubro de 2024 -

No dia de hoxe, as 20:00 horas, baixo a presidencia da alcaldesa, relnense os concelleiros e
concelleiras que se indican, coa asistencia da secretaria en réxime de acumulacion, que subscribe, co
obxecto de realizar, en primeira convocatoria, Sesién Ordinaria do Pleno da Corporacion.

ALCALDESA
MARGARITA LAMELA LOUZAN
CONCELLEIROSIAS
RUBEN VILLAR AGULLEIRO
EMILIA MARIA TRILLO LOJO
MARIA LUISA RODRIGUEZ RIVEIRO
SERGIO ROMERO CONDE
BELEN FERNANDEZ CONDE
ALFONSO CANOSA BLANCO
JESUS ANGEL PICALLO SANTOS
AGUEDA MARIA DIAZ MEJUTO
MARIA VICTORIA AREAS POSE
SERXIO DOMINGUEZ LOURO
MONSERRAT CANOSA VIGO
AUSENTE:

MARIA DEL PILAR IGLESIAS LEMA
SECRETARIA EN ACUMULACION
ROSA ANA GARCIA FERNANDEZ
INTERVENTORA

ROSA M2 FERNANDEZ CANOSA

Constatase a presenza de membros deste 6érgano en quérum suficiente, polo que a alcaldesa, como
Presidenta, declara aberta a sesién. Procédese a tratar os asuntos incluidos na ORDE DO DIA:

A) PARTE RESOLUTIVA

1. _Aprobacidn, ope legis, das actas das sesidns anteriores (no seu caso, de decisiéns
sobre observaciéns formuladas respecto de erros materiais ou de feito (art. 91.1 do R.D.
2568/1986), que se detallan:

l. Borrador da acta da sesién ordinaria realizada o 27 de setembro de 2024.

Someétese a votacion o borrador da acta da sesion plenaria realizada o dia 27 de setembro de 2024 e
resulta aprobado por unanimidade dos asistentes & sesion (12).

DA COMISION INFORMATIVA DE ECONOMIA E FACENDA

2. Proposta da alcaldia relativa a modificacion da ORDENANZA FISCAL REGULADORA
DA TAXA POLA PRESTACION DO SERVIZO DE RECOLLIDA DO LIXO. EXPEDIENTE N°:

2024/G016/000004.

A secretaria da conta da proposta da alcaldia neste punto, ditaminada favorablemente pola Comisién
informativa de Economia e Facenda:

“Na sesidn realizada pola Comision Informativa de Economia e Facenda o luns, 21 de outubro de
2024 emitiuse o seguinte DITAME:

“2.. PROPOSTA DA ALCALDIA de modificacién da Ordenanza fiscal reqguladora da taxa pola
prestacion do servizo de recollida do lixo.

Considerando a seguinte:
“PROPOSTA DA ALCALDIA

ASUNTO: Modificacién da Ordenanza fiscal Reguladora da taxa pola prestacion do servizo de
recollida do lixo

EXPEDIENTE N°: 2024/G016/000004

Logo de ver o expediente tramitado e os informes que nel figuran, asi como o Borrador da
Modificacion da Ordenanza fiscal,

PROPONO ao PLENO da CORPORACION a adopcién do seguinte ACORDO:

PRIMEIRO. Aprobar provisionalmente a modificacion da Ordenanza fiscal Reguladora da taxa pola

restacién do servizo de recollida do lixo.

SEGUNDO. Darlle ao expediente a tramitacion e publicidade preceptiva, mediante exposicién do
mesmo no taboleiro de anuncios deste Concello e no Boletin Oficial da Provincia, polo prazo de trinta
dias habiles, dentro dos cales os interesados poderan examinalo e expofier as reclamacions ou
suxestions que estimen oportunas.

Asi mesmo, estard a disposicion dos interesados na sede electrénica deste Concello [direccion
https://www.cee.gal].

TERCEIRO. Considerar, no caso de que non se presenten reclamacions ao expediente no prazo
anteriormente indicado, que o Acordo é definitivo, en base ao artigo 17.3 do Texto Refundido da Lei
Reguladora das Facendas Locais, aprobado por Real Decreto Lexislativo 2/2004, do 5 de marzo.

CUARTO. Facultar a Sra. Alcaldesa para subscribir os documentos relacionados con este asunto.
Asinado dixitalmente & marxe.
Alcaldesa do Concello de Cee:

Margarita Lamela Louzan.”

(...1...)

Sométese a votacién a proposta e resulta ditaminada favorablemente no seguinte sentido: 5 votos a
favor dos integrantes do grupo municipal PSOE e 3 abstencions dos restantes concelleiros/as
asistentes & sesion.”

A secretaria en réxime de acumulacion, ROSA ANA GARCIA FERNANDEZ.

[documento asinado electrénicamente]

INTERVENCIONS

Intervén a Sra Alcaldesa: “O motivo desta proposta é a subida de SOGAMA. Ata agora, en 2023, o
custo era de 66 €/Tm e a partir de 2024 sera de 69,05 Tm mais ive no primeiro semestre e no segundo
serd previsiblemente de 88,05 € Tm mais ive. As toneladas en 2023 foron 3.254 aprox. e en 2024, ata
setembro, son 2.556 aprox. Os gastos de Sogama en 2023 ascenderon a 259.000 € e a estimacion
aproximada para 2024 ¢é dun incremento de mais de 65.000 €.

Os célculos feitos pola tesoureria aconsellan subir 15,62 €/ano. Con este incremento 0 servizo segue
a ser deficitario e a intervencion advirte sobre a obriga de facer estudios para que o servizo deixe de
ser deficitario e asi o faremos.”.

Intervén seguidamente o voceiro do grupo municipal PP, Sr Picallo: “O noso voto para subida de
impostos sera sempre contrario. Non nos parece apropiado o sistema de célculo para este incremento,
aplica unha tarifa plana e paga igual un bar que un piso vacio, que unha empresa. Vostede nomea a

Sogama pero quen actualiza o canon é o Goberno central. O seu Goberno, con maioria absoluta, é o
mais caro na historia de Cee e 0 que mais impostos sobe.”

Contesta a Sra Alcaldesa: “Non é o mais caro e non vou reiterar o mesmo de sempre. Sexa de quen
sexa a responsabilidade o problema téfieno os concellos que tefien que asumir competencias
impropias (Saf, Garderia, xestién centro sadde...) e isto repercutira outra vez mais en nés. O servizo
seguird sendo deficitario e clstanos 864.000 €, un importe moi considerable cara aos orzamentos. A
subida proposta non creo que sexa para xerar 0 que vostedes tratan de trasladar aos vecifios. Se
comparamos con outros concellos: p. ex Carnota que cobra o doble que Cee, ou Fisterra onde tamén
se paga mais. O pago proposto é igual para todos pero hai que facer estudios para regular a situacion
con diferentes parametros, un deles sera quen mais lixo xere ou quen non. Criticaron moito o
incremento da escola de teatro p. ex, e hai mais matriculados este ano. Ninguén me veu protestar por
esta subida”

Seguidamente intervén don Serxio Dominguez (BNG): “Adiantdndose vostede as nosas intervencions
volve a usar o de outubro de 2023 cando fala en vez de porcentaxe de incremento o divide en meses
como se iso non afectase asi aos vecifios. Estes 15,62 € que sube sorprende que sexa para todos por
igual. Unha vivenda en Toba ou en Estorde vai ter un incremento de 15,62 € igual que o hospital. O
de Sogama estd ai e € un produto fallido, especulativo da Xunta e Naturgy e implicou non poder
cumprir cos mandatos europeos de reciclaxe e implica que Europa tome medias contra Espafa e
Galicia.

No rural pasase de pagar 41,95 €, un incremento de 95 % e no urbano un incremento de 63 %.

Se os problemas que di existen, o que ten que facer é liderar unha batalla contra Sogama e a Xunta e
gue deixen de abusar dos concellos pero non trasladar & vecifianza as guerras, a culpa do Goberno
central, da Xunta ou de Europa. A solucion non € inxeniosa, unha tarifa plana para conseguir as cifras
gue tera calculadas. Poderian tomarse outras decisions na recollida de lixo que poderian diminuir as
toneladas e polo tanto os pagos a Sogama. Non votaremos a favor.”

Responde a Sra Alcaldesa: “Este goberno non esta a subir, tréuxose aqui o incremento do IPC,
actualizaronse prezos. Esta subida de 15,62 €/ano non é unha cantidade excesiva e 0 servizo é
deficitario en mais de 300.000 € e hai unha Lei que obriga a todos os concellos a que este servizo non
sexa deficitario e todos teran que facer subidas. O incumprimento de Galicia respecto a incineracion

obriga a impofier este imposto en relacién a outras CC.AA. De ai a subida de Sogama.”

Volve intervir D Serxio Dominguez: “Entendo o que di que haxa que subir pero a Lei non deixa claro
como subir e esta subida non é xusta porque pagan os que menos tefien.”

Responde a Sra Alcaldesa: “De aqui a final de ano miraremos canto € a subida de Cee co resto de
concellos. Todos os concellos van ter que facer a subida se non queren incumprir a Lei. O problema
esta no estudio detallado de como se vai facer esta subida e farémolo tendo en conta distintos
parametros como vivendas baleiras, hostelaria... Non é facil.”

Non se producen mais intervencions.

Sométese a votacion a Proposta da Alcaldia e Ditame da Cl de modificacion da ORDENANZA

FISCAL REGULADORA DA TAXA POLA PRESTACION DO SERVIZO DE RECOLLIDA DO LIXO
EXPEDIENTE N°: 2024/G016/000004, e resulta aprobadalo por 7 votos a favor do grupo politico

PSOE, e 5 votos en contra do resto de integrantes presentes no Pleno: PP (3) e BNG (2).

B) PARTE DE NON RESOLUTIVA, DE CONTROL E SEGUIMENTO DA XESTION DE ORGANOS
DE GOBERNO.

3. Dar conta de Resoluciéns da Alcaldia para cofiecemento:

A secretaria explica que se da conta ao Pleno das Resoluciéns adoptadas pola alcaldia: da nim.
813/2024, do 19 de setembro, a num. 917/2024, do 21 de outubro.

O Pleno queda enterado.
4. Dar conta dos envios ao MHAP 2024:
Pola secretaria exponse que se da conta ao Pleno dos envios ao MHAP 2024, en concreto:
- Periodo medio de pagamento 3° trimestre.
- Morosidade 3° trimestre.
- Execucion trimestral 3° trimestre.
- Custos de servizos 2023.
O Pleno queda enterado.
5. Mociéns de urxencia.
Non se presentan.
6. Rogos e preguntas.
Aberto o turno de rogos e preguntas, prodicense as que seguen:

Don Jesus Picallo (grupo municipal PP) intervén: “En relacion as licenzas sen resolver na oficina
técnica queremos saber cantos expedientes hai a dia de hoxe pendentes e canto se tarda de media en
outorgar unha licenza de obra maior aqui. Dinnos que hai mais de 1.500 expedientes sen resolver, o
gue xera problemas, que hai xente que leva 2 ou 3 anos esperando. Precisa unha oficina técnica mais
axil porque son ingresos e tamén porque hai empresas que se queren implantar aqui e poden
renunciar por esa tardanza.

Entendo que os expedientes seguen orde de entrada porque nos din que s6 os amigos do goberno
tefien dilixencia para obter os permisos.”

Contesta a Sra. Alcaldesa: “Aproximadamente hai uns 20 expedientes, comunicacions previas non sei
0 ndmero exacto. A nova arquitecta esti adicada a licenzas e cousas urxentes como recepcions,
informes sobre subvenciéns, etc. Prevese que 0 novo arquitecto técnico se incorpore sobre 11 de
novembro e dedicarase a comunicaciéns previas e obras menores. Non é certo o que di e pode vir
aqui e que a arquitecta lle expligue como se seguen por orde de entrada salvo os expedientes do
poligono industrial que xeran emprego e tefien preferencia na tramitacién. Facemos todo o posible,
sempre dentro da legalidade.”

Volve intervir Don JesUs Picallo: “Vostede iniciou un expediente de reposicion da legalidade por un
muro e non o resolveu ainda. Vaise a por uns e non a por outros’.

Resposta a Sra. Alcaldesa: “Vefia vostede mirar os expedientes, o desa persoa, e non pofia en dubida
o traballo do goberno porque hai unha plena transparencia. Pode ver o expediente; aqui hai técnicos
gue son os que emiten os informes e eu resolvo en base a eses informes.”

A continuacion intervén Don Serxio Dominguez (BNG): “Hai unha resolucion de Alcaldia sobre un
proxecto de reforma dos aseos do mercado, por que?”.

A Alcaldesa responde: “O proxecto non contemplaba a reforma integral e saiu unha subvencién nova
de mercados na que os incluimos.”

ContinGia o voceiro do grupo municipal BNG: “No ultimo pleno pedinlle que revisara un asunto sobre o
camion de lixo vello e sobre o novo. Fixoo?

A Alcaldesa responde que si.

Continta Don Serxio Dominguez: “Dixo que ia a pedir un informe & policia local sobre o parking para
as farmacias”.

A Alcaldesa resposta: -"Vostede dixo que o das farmacias fora pedido por elas pero ningunha se puxo
en contacto con esta alcaldia para iso e mentras non o fagan non o vou facer.”

Don Serxio Dominguez volve intervir: “Cando falamos do tema nunca nos referimos a que as
farmacias pediran nada. Tivemos esa idea e fomos falar con elas. Cremos que é intersante para elas e
tamén para 0s usuarios.

Os operarios municipais traballaron na baixada de Tedin cara A Canosa, & altura de Padris e ali fixose
unha entrada de formigon. Hai ali algun camifio ou € propiedade privada?”

A Alcaldesa resposta que o mirara.
Contintia Don Serxio Dominguez:

“Ao lado do Atrio, na fonte, houbo pedras movidas e chegaron queixas porque entraron coches e ali
xogan nenos e pode haber un golpe dun coche. Se os volven mover, rogo que se pofian logo no seu
sitio.

Chegaron os espellos de Lires e A Lagarteira? Van colocarse?”
A Alcaldesa resposta que o mirara.

Continta Don Serxio Dominguez: “No ultimo pleno pedimos que se retirase a maleza dos vecifios de
Raso e creo que non se fixo. Rogamos que se faga.”

A Alcaldesa resposta que esté retirada, tal como indica Don Alfonso Canosa.

Don Serxio Dominguez: “Respecto ao debate sobre o horario da escola infantil, consultou coa Xunta?
A Alcaldesa responde que si.

Don Serxio Dominguez expén:

“Creo que vostede foi ao aniversario de Xeal e quero apuntar que nese acto tomaronse
precaucions de seguridade, EPIs, etc e isto vai respecto ao falado de Canelifias.

— 0 21 de agosto faleceu Don Placido Garcia, quen fora concelleiro neste concello e dende
aqui quero mostrar o noso carifio a stia familia. Dende a distancia ideoldxica, foi sempre un
bo comparnieiro”.

Non hai mais intervencions.

As 20:40 horas, non habendo mais asuntos que tratar, por orde da Presidencia, levantase a sesion, da
gue se estende a presente acta e da que eu, secretaria en acumulacion, dou fe.

A secretaria en réxime de acumulacién, Rosa Ana Garcia Fernandez

A alcaldesa, Margarita Lamela Louzan

